
आप सभी पाठकगण पत्रिका मेंंं प्रकाशित लेखों पर 
अपने विचार या कोई सुझाव हमेंंं हमारी ई-मेल आईडी 
response50123@gmail.com पर भेज सकते हैं। 

स्थान की उपलब्धता के अनुसार हम आपके विचारों को 
शामिल करने का प्रयास करेंगे। 

—सम्पादक ‘चाणक्य वार्ता’ Ó

सम्पादक के नाम पत्र
चाणक्य वार्ता के 1 अगस्त 2024 के अंक में 
संपादक डॉ. अमित जैन ने अपने संपादकीय 
में दो विषयों को प्रमुखता से उठाया है। उसमें 
पहला विषय है आपातकाल। मेरा मानना है कि 
आपातकाल में लिए गये सभी निर्णयों को परू्णतः 
रद्द कर देना चाहिए। क्योंकि अधिकांश विपक्षी 
दल भी आपातकाल को सही नहीं मानते। 
कुछ विपक्षी दलों के नतेा स्वयं आपातकाल 
में जेल के अंदर रहे हैं। इसी प्रकार राष्ट्रीय 
स्वयंसेवक संघ की गतिविधियों में सरकारी 
कर्मचारियों के भाग लेने पर प्रतिबधं का निर्णय 
भी ग़लत था। एक ओर स्वयं स्वतंत्र भारत के 
पहले प्रधानमंत्री पं. जवाहरलाल नेहरू ने 26 
जनवरी 1963 की परेड में संघ के स्वयंसवेकों 
को आमंत्रित किया था तो वहीं पूर्व प्रधानमंत्री 
लाल बहादुर शास्त्री भी संघ की राष्ट्रभक्ति 
के प्रति श्रद्धा भाव रखते थे। इसके बाद भी 
इस संगठन पर इस प्रकार का प्रतिबंध लगाने 
के पीछे किसकी व्यक्तिगत साजिश थी, इस 
पर शोध की आवश्यकता है। खैर अब मोदी 
सरकार ने इस पुरानी विसंगति को दूर करके 
अच्छा कार्य किया है।

हेमंत मेवाणी
सूरत, गुजरात

चाणक्य वार्ता में आमोस छते्री का नेपाल में 
राजशाही और हिन्दू राष्ट्र की मांग को लेकर 
चल रहे आंदोलन पर लेख पढ़ा। वास्तव में 
जब से नेपाल में राजशाही समाप्त हुई है, तब 
से नेपाल में कोई भी स्थिर सरकार नहीं रही है। 
इससे ही स्पष्ट हो जाता है कि वहाँ के लोग इस 
लोकतात्रिक व्यवस्था को नकार चुके हैं। इसी 
से यह समझ लेना चाहिए कि वहां राजशाही 
ही अच्छा विकल्प हो सकता है। लेखक ने 
नेपाल में मतांतरण को लेकर जो बात लिखी 
है, वह चिंता में डालने वाली है। दरअसल वहां 
पाकिस्तान और चीन के प्रभाव वाले नतेाओं की 
संख्या अधिक बढ़ गई है। इसलिए वो कभी नहीं 
चाहेंगे कि इस दशे में राजशाही आये और नेपाल 
फिर से हिन्दू राष्ट्र कहलाये। इसलिए मुझे यह 
टकराव और अधिक बढ़ता हुआ लग रहा है। 

कमलेश मीणा 
जोधपुर, राजस्थान

चाणक्य वार्ता के अगस्त अंक में तीन केंद्रीय 
मंत्रियों के अरुणाचल प्रदशे दौरे पर अरुण ज्योति 
बोरा की रिपोर्ट पढ़ी। मोदी सरकार आने के बाद 
से ही उसने पूर्वोत्तर पर विशेष ध्यान देना शुरू 
कर दिया था। मैं इन तीन केंद्रीय मंत्रियों के दौरे 
को भी इसी रूप में देखता हूं। हां, तीन केंद्रीय 

मंत्रियों के दौरे लगभग एक साथ अरुणाचल 
प्रदेश में होना, थोड़ा विशेष अवश्य लगता है। 
इसमें भी किरेन रिजीजू तो अरुणाचल प्रदेश से 
सांसद होने के नात आते ही रहते हैं। लेकिन 
संभवतः ऊर्जा मंत्री मनोहर लाल का मंत्री बनने 
के बाद यह पहला दौरा होगा। उम्मीद है कि इन 
दौरों से अरुणाचल प्रदेश सहित पूरे पूर्वोत्तर के 
विकास में और गति आयेंगी। 

एस. शांताकुमार 
चेन्नई, तमिलनाडु

चाणक्य वार्ता के अगस्त अंक में बनवारी लाल 
पुरोहित पर आर.पी तोमर का लेख पढ़ा। इस 
लेख का अधिकांश भाग श्री पुरोहित के द्वारा 
पंजाब के राज्यपाल के रूप में किए गये कार्यों 
पर केंद्रित है। लेखक ने पंजाब की जो स्थिति 
बताई है, वो अत य्ंत भयावह है। बनवारी लाल 
पुरोहित जी द्वारा पंजाब को नशा मुक्त करने 
की कार्ययोजना को अगर राज्य के मुख्यमतं्री 
भगवंत मान जारी रखेंगे तो अवश्य ही इसका 
लाभ युवा वर्ग को होगा और पंजाब देश के 
नक्शे में प्रथम स्थान पर आएगा। 

के. रामकृष्णन 
मेंग्लुरु, कर्नाटक 

चाणक्य वार्ता के 1 अगस्त 2024 के अंक में 
हरियाणा की नायब सरकार के द्वारा रोजगार 
सृजन के क्षेत्र में किये जा रहे कार्यों पर विशाल 
शर्मा का लेख पढ़ा। मेरा मानना है कि यह लेख 
हरियाणा में हो रहे कुछ विकास कार्यों का एक 
संक्षिप्त विवरण है। जिसे लेखक ने श्री सैनी 
के वक्तव्यों आदि के माध्यम से हम पाठकों 
के समक्ष रखा है। इस लेख के माध्यम से मुझे 
जानकारी मिली कि हरियाणा सरकार प्रदेश के 
गांवों पर विशेष रूप से ध्यान दे रही है। इस 
राज्य के विकास में गांवों का महत्वपूर्ण योगदान 
है। इसलिए उनकी चिंता करना अच्छी बात है। 
इसी अंक में पत्रिका के आचार्य विद्यासागर 
महाराज विशेषांक के संदर्भ में सतीश बब्बा की 
समीक्षा पढ़ी। उन्होंने आचार्य श्री और विशेषांक 

के बारे में जितनी भी बातें लिखीं, मैं उन सभी 
से सहमत हूं। यह विशेषांक एक पत्रिका नहीं 
ऐतिहासिक दस्तावेज है, जो भविष्य में भी हर 
किसी के काम आयेगा। 

सुमन सिंह 
अमृतसर, पंजाब 

चाणक्य वार्ता के 1 अगस्त के अंक में हाथरस 
भगदड़ की घटना पर डॉ. भरत कुमार का 
लेख पढ़ा। लेखक ने आशंका व्यक्त की है 
कि उत्तर प्रदशे में होने वाले उपचुनावों को 
ध्यान में रखते हुए कोई भी राजनीतिक दल 
या नेता उस बाबा की गिरफ्तारी की मांग नहीं 
कर रहा, जिसके आयोजन में यह भगदड़ हुई 
थी। मुझे लगता है कि यह बात सिर्फ उपचुनाव 
तक ही सीमित नहीं है। बाबा दलित समाज से 
आता है और कोई भी बाबा के विरुद्ध बोलकर 
इस समाज को नाराज नहीं करना चाहता। 
यद्यपि मायावती ने जरुर बाबा पर भी कार्रवाई 
की मांग की थी। क्योंकि वो अपने से अधिक 
प्रभावशाली किसी भी दलित को देखना नहीं 
चाहती। यह अलग बात है कि उनकी अपनी 
पार्टी का ही प्रभाव अब बहुत कम रह गया है। 

अजय नागर 
जयपुर, राजस्थान

चाणक्य वार्ता में आंध्र प्रदेश पर ईश्वर करुण 
का लेख पढ़ा। मुझे अभी तक यही लगता था 
कि भाजपा के सहयोगी जेडीयू के द्वारा ही 
बिहार के लिए विशेष राज्य के दर्जे की मांग 
की जाती है। लेकिन लेख से जानकारी मिली 
कि चंद्रबाबू नायडू भी ऐसे ही विचार रखते 
हैं। हालांकि मुझे लगता है कि बजट में सबसे 
अधिक आंध्र प्रदेश के लिए धनराशि आवंटन 
कर मोदी सरकार ने फिलहाल तो चंद्रबाबू को 
शांत कर दिया है। लकेिन यदि बिहार के लिए 
विशेष राज्य की मांग ने भविष्य में तेजी पकड़ी 
तो नायडू भी अपनी मांग दोहरा सकते हैं। 
आखिर इस बार गठबंधन की सरकार जो है। 

खेमचंद मिश्रा 
गोरखपुर, उत्तर प्रदेश




